
DITAELO LE TSHEDIMOSO.

1.

10.

Lephephe le, le arotdwe ka DIKAROLO TSE THARO, e lego YA A, YA B le
YA C.

KAROLO YA A: Tekakwesiso (30)
KAROLO YA B: KakaretSo (10)
KAROLO YA C: Dibopego le melao ya tShomiso ya polelo  (30)
Bala ditaelo KA MOKA ka tlhokomelo.

Araba dipotSiSo KA MOKA.

Thoma KAROLO YE NNGWE le YE NNGWE letlakaleng LE LEFSA.
Thala mothalo ka morago ga KAROLO YE NNGWE le YE NNGWE.
Dikarabo di nomorwe go swana le dipotSiso.

Tshela mothalo ka morago ga karabo YE NNGWE le YE NNGWE.
Hlokomela mopeleto le tthamo ya mafoko.

Nako ye e akanywago ge go arabja lephephe le e ka ba ka tsela ye:
KAROLO YA A: Metsotso ye e ka bago ye 50

KAROLO YA B: Metsotso ye e ka bago ye 30

KAROLO YA C: Metsotso ye e ka bago ye 40

Ngwala ka bothakga le ka mongwalo wa go balega.

Tokelo ya ngwalollo e ileditswe Phetla

KAROLO YA A: TEKAKWESISO
POTSISO YA 1

1.1 Bala setSweletSwa sa ka tlase ka tthhokomelo gore o kgone go araba dipotSiSo
tSa go latela.

SETSWELETSWA SA A

NTOPE O NTIRISE

1 Mokgalabje PitSana e be e le rakgwebo yo a atlegilego wa go rekiSa
dikgogo. Yena le mosadi wa gagwe ba be ba SegofaditSwe ka bana ba
bararo, wa mosemane e lego MabitSa le dikgaetSedi tSa gagwe tSe pedi.
Bana ba ba gotSe gabotse ka ge batswadi ba bona ba be ba sa ba hlokiSe
selo. Ba be ba eja ba lahla. Mokgalabje PitSana o ile a tSewa ke phiri ka
morago ga bolwetSi bjo bokopana. Go tSere lebakanyana dilo di sepela
gabotse ka lapeng. Ka morago ga moo bophelo bo ile bja tSea lemanoga
le Sele.

2  Go ile gwa tloga go bonala gabotse gore ngwedi o apogetSwe ke maru.
MmagoMabitda o be a sa Some moSomo wa go mo lefa maseleng a go
bonala. Matsaka ale ba bego ba a tlwaetSe a ile a thoma go sesefala. Ba
lapa la mokgalabje PitSana ba ile ba thoma go topa tSa fase. Ke moo
MabitSa a bonego gore o swanetSe go ema senna a tSee sekgoba sa
tatagwe go thusa ba lapa labo ka mo a ka kgonago. Na Mabitda o tla
kgona? Ka nako yeo o be a sa le Mphatong wa senyane. Bagwera ba
gagwe sekolong le bona ba ile ba mo katoga bjalo ka dintShi ge maswi a
fedile ka ge bona seemo ka malapeng a gabobona se le kaone.

3 MabitSa o ile a ipotSa gore tau e ja mohlolelwa hlakoleng go a sepelwa.
Ka morago ga sekolo ge a se no thusa mmagwe ka meSongwana ya ka
gae o ile a thoma go sepela a tsena ntlo le ntlwana motsaneng wa gabo
a topelela ditShitswana le dikgerekgere tSe di lahlilwego gomme a di
kgoboketSa ka morago ga ntlo ya gabo. MabitSa o be a tseba gabotse
gore o fetogile segoboga dithakeng tSa gagwe, fela se ga se nke sa mo
tshwenya ka ge a ile a tSwela pele. O tla re ka Mokibelo a rwala morwalo
wo wa gagwe wa ditShitswana le dikgerekgere tSe a di kgobokeditSego a
yo di rekiSa lefelong le go rekwago dithoto tSe di tlogo mpshafatSwa gore
di SomiSwe gape (Recycling).

4 Rakgwebo yo a bego a reka morwalo wa MabitSa o ile a thoma go mo
tseba le go mo rata ka ge a be a mo tliSetSa thoto ye ka Mokibelo wo
mongwe le wo mongwe. Ka ye nako o be a thomile go fa MabitSa setseka
sa go bonala ka ge a be a mo tlisetSa mokgobo wa didiriSwa t8a go lahlwa.
BaagiSane ba ile ba lemoga gore MabitSa o iphediSa ka didiriSwa tSe
gomme ba thoma go mo thuSa go di kgoboketSa mola ba bangwe ba be
ba mo thusa go di rwala go di iSa mo a di rekiSago. Ka gaboMabit§a mollo

o ile wa thoma go kuelela gape. Mmagwe le yena a thoma go kokotlela
ka ge a be a fedile ka baka la bobotlana. Ka go le lengwe mmagwe o ile
a mo hlohleletSa go hlokomela meSomo ya sekolo. MabitSa o ile a ba le
tsebe gomme a tsotetSa kua sekolong. Ka morago ga mengwaga ya go
se fetSe pelo ke ge a swere lengwalo la Mphato wa Marematlou ka diatla.

Rakgwebo o ile a kgahlwa ke maitapiSo le maikemiSetSo a MabitSa. O ile
a mo eletSa gore a yo ithutela TSa Maphelo a Tikologo kua yunibesithi
gomme o tla lefela dithuto tSa gagwe gore ge a feditSe ba tle ba kgone go
Soma mmogo. O mo tshepisitSe le gore ka nako ya ge a le yunibesithi, o
tla Sala a hlokometSe mmagwe le dikgaetSedi tSa gagwe ka masSeleng a
go reka diyamaleng le go lefa melato ye mengwe ya ka lapeng. MabitSa o
tla tla a mmusSetSa tShelete ye mohla a Soma. Rakgwebo o dirile tSe ka
moka ka go mo tseba le go tshepa gore ga a lahlele tShelete ya gagwe ka
moleteng.

Ka kgonthe moSemane o ile yunibesithi gomme a Soma ka mafolofolo a
tseba gore mmagwe le dikgaetSedi tSa gagwe ba hlokometSwe. Ka
morago ga mengwaga e se mekae ke ge a feditSe dithuto tS8a gagwe.
Ngwageng wa go latela a thoma go Soma le rakgwebo yola bjalo ka
badiriSanemmogo. O ile a kgona go lefa tShelete ka moka ye rakgwebo a
e SomisitSego go mo lefela yunibesithi le go hlokomela lapa labo. MabitSa
o ile a kgona go iSa dikgaetSedi tSa gagwe sekolong, a agela le mmagwe
ntlo ya kgoparara. Ba lapa labo ba ile ba thoma go ja ba lahla. Lehono
MabitSa ke rakgwebo yo mogolo bjalo ka mohu tatagwe. O balwa le
batsebalegi nageng ka bophara. Ruri! Mmala wa kgomo o taga
namaneng. Ge e le bagwera bale ba gagwe ba bego ba mo ja disego,
ditshetlo di hwile le melodi.

[Mothopo: Boitlhamelo bjo bo nago le dinyakiSiSo]

Go tSwa TEMANENG YA 1 tsopola mebolelwana ye e laetSago
gore:

(a) Ba be ba na le sa bona.
(b) ... bjafetoga.

Efa lebaka le le hlohleleditSego MabitSa go thuSa ba lapa labo go
tSwa TEMANENG YA 2.

Akaret$a diteng tS8a TEMANA YA 2 ka dintlha TSE THARO.

Go ya ka TEMANA YA 2 laetSa phapano gare ga lapa la boMabitSa
le malapa a gabobagwera ba gagwe.

Hlatholla tiriSo ya seema se se kotofaditSwego go tSwa
TEMANENG YA 3.

Phetla



Sepedi Leleme la Gae (HL)/P1 5 DBE/Mopitlo/Phupu 2026
SC/NSC Confidential

1.1.6 Ke ka lebaka la eng MabitSa a ipona e le segoboga go ya ka
TEMANA YA 3? Efa dintlha TSE PEDI.

1.1.7 Ke eng se se hlohleleditSego baagiSane go thuSa MabitSa go ya ka
diteng tSa TEMANA YA 47 Efa dintlha TSE PEDI.

1.1.8 Ahlaahla ka mo rakgwebo a tSwetSego MabitSa mohola ka gona go
ya ka TEMANA YA 5? Efa dintlha TSE THARO.

1.1.9 Akanya maikutlo a bagwera ba MabitSa morago ga katlego ya
gagwe. Fahlela karabo ya gago.

1.1.10 Na o bona moSomo wo o dirwago ke Mabitsa o le bohlokwa
setShabeng? Efa dintlha TSE PEDI.

1.2 LekodiSiSa seswantSho sa ka tlase gore o kgone go araba dipotSiSo tSa go
latela.

SETSWELETSWA SA B

[Mothopo: Meta Al]

Tokelo ya ngwalollo e ileditswe Phetla

Kgetha karabo ya maleba. SetSweletSwa sa B se mabapi le monna
yo a Somago lefelong la go kgoboketsa ...

A mabjang.
B ditlakala.
C mehlare.
D dijo.

Efa leina la sediriswa SE TEE se se kgobokeditSwego go
SETSWELETSWA SA B.

Bapetsa diteng tsa SETSWELETSWA SA A TEMANENG
YA 3 le SETSWELETSWA SAB.

HlaloSa mohola wa kefa le diatlana tSe di aperwego ke mosSomi
SETSWELETSWENG SA B.

Akanya didiriswa tSe PEDI tSe di ka dirwago ka mabotlelo a a
kgobokeditSwego a polastiki.

Ke kotsi efe ye e ka amago tSa maphelo a monna wa
SETSWELETSWA SA B? HlaloSa ka moo kotsi ye e ka thibelwago
ka gona.

PALOMOKA YA KAROLO YA A:

Tokelo ya ngwalollo e ileditswe Phetla

KAROLO YA B: KAKARETSO
POTSISO YA 2

BadiSiSa setSweletSwa sa ka tlase gomme o se akaretSe ka dikgopolokgolo tSe di
laetS8ago polokego ka nako ya dipula tSa matlorotloro.

ELA HLOKO:

1. KakaretSo ya gago e be le dintlha tSe 7 gomme e se fete mantSu a 90.
2. Ngwala ka tsela ya temana.

3. O se ngwale hlogo ya kakaretSo.

4, BontSha palo ya mantSu mafelelong a kakaret$o.

5. KakaretSo e be ka mantSu a gago.

SETSWELETSWA SA C

DIPULA TSA MATLOROTLORO

Mafelo a mantSi ka mo nageng a itemogela dipula tSa matlorotloro ka sehla sa selemo.
Ka nako ye nngwe dipula tSe di hlola meetsefula. Meetse a a elela ka maatla gomme a
feleletSa a bea maphelo a batho kotsing. A senya meago, didiriSwa tSe dintSi le bophelo
bja setShaba ka kakaretSo. Batho, kudukudu ba go dula mekutwaneng ba feleletSa ba
se na magae. Go ba le kgogolego ya mobu, dibjalo le ditsela di a senyega, le diruiwa di
a hwa. Meetse a a tShilafala, phediSano gare ga diphedi e a fela.

Batho ba efoge go bea maphelo a bona kotsing ka go sepela ka gare ga meetse ka ge
ba ka kgangwa ke meetse goba ba thetSwa ke dilo tSe kotsi tSe di gogotSwego ke meetse
gomme tSa ba gobatSa. Batho ba tlogele go ema kgauswi le dinoka tSe di elelago ka
lebelo ka nako ya dipula tSa matlorotloro ka ge ba ka swielelwa ka gare ga meetse
gomme ba ikela badimong. Ba se tShabele ka fase ga mehlare le dikota tSa mohlagase
ka ge di ka ba wela. Ka nako ya dipula t8a matlorotloro go kgonthiSiSwe gore meetse a
go nwa a tSwa mothopong wo o bolokegilego ka ge meetse a dikgogola a na le ditwatsi
tSe di ka hlolago malwetsi a go swana le kholera.

Baotledi ba se otlele difatanaga ditseleng tSe di aparetSwego ke mafula ka ge difatanaga
tSa bona di ka tSewa ke meetse gomme ba loba maphelo. Diruiwa ke tSe dingwe tSe
bohlokwa maphelong a batho. Di swanetSe go SireletSwa ge go na le dipula t3a
matlorotloro. Beng ba tSona ba di gapele mafelong a a bolokegilego. Ka nako ya dipula
tS8a matlorotloro batho ba ka laelwa go hudugela mafelong a godingwana a a
bolokegilego a go se be le meetse a mantsi. Ditaelo tSohle tSe di fiwago tSa polokego ka
nako ya dipula tSa matlorotloro di elwe hloko gomme di obamelwe ka ge nyatSamolala
e hwetSe molaleng.

[Mothopo: Boitlhamelo bjo bo nago le dinyakiSiSo]

PALOMOKA YA KAROLO YA B: 10

KAROLO YA C: DIBOPEGO LE MELAO YA TSHOMISO YA POLELO

Dithekniki tSa papatSo le khathune.
TlotlontSu le tShomiSo ya polelo

Dibopego tSa lefoko

Temogo ya tShomiSo ya polelo ka tsinkelo.

POTSISO YA 3: PAPATSO

Lebeledisisa papatSo ya ka tlase gore o kgone go araba dipotSiSo tSa go latela.

SETSWELETSWA SAD

WAHL BALDING CLIPPER

le ...

SETLOSAMERIRI SA MAEMO A GODIMODIMO!

E kota merivi, hlogo va Sala e

Ikhweletse WAHL BALDING CLIPPER mabenkeleng ka moka a magolo o fiwe oli va yona

mahalahala E
[Mothopo: www.flickr.com+meta Al]
3.1 Kgetha karabo ya maleba. Sebapatdwa ke motShene wa go kota ...
A  bjang.
B  meriri.
C manala.

D mehlare.

(1)

3.2 MmapatSi o Supa eng ge a re WAHL BALDING CLIPPER ke 'setloSameriri sa

maemo a godimodimo'?

Tokelo ya ngwalollo e ileditswe

(1)

Phetla


http://www.flickr.com+meta/

Sepedi Leleme la Gae (HL)/P1 9 DBE/Mopitlo/Phupu 2026

SC/NSC Confidential
3.3 Efa phapano gare ga tiriSo ya leswao la makalo le la tlogelo papatSong ye.
3.4 Somisa lehlaodi go hlaola sebapat$wa/Klipara o be o fe le mohuta wa lona.

3.5 Akanya mabaka A MABEDI a go dira gore mmapatsi a se laetSe theko ya
sebapatSwa papatSong ya gagwe.

3.6 Na o a dumela gore mmapatSi o kgonne go hlohleletSa bareki go reka
sebapatSwa papatSong ye? Fahlela ka dintlha TSE PEDI.

POTSISO YA 4: KHATHUNE

LebeledisiSa khathune ya ka tlase gore o kgone go araba dipotSiSo tSa go latela.

SETSWELETSWA SA E

Hei moSemane! Ke neng
0 bogetsSe thelebiSene
yeo? Mosomo wa sekolo
wona o tla o dira neng?

Lena batswadi le a tshwenyal
Ga o bone gore ke bogetse
lenaneo la thuto?

[Mothopo: garyvarvel.com
4.1 Efa kalo ya khathune ye o be o fahlele ka mabaka A MABEDI.
4.2 HlaloSa phapantsho ye e tSweletSwago ke lebone khathuneng.

Tokelo ya ngwalollo e ileditswe Phetla

[10]

(1)

4.3 Hlalo$a polelosefahlego ya mosemane o be o laetSe gore ke ya modiriSo ofe. (2)
4.4 Ahlaahla tiriSo ya ditho tSa mmele wa moSemane khathuneng ye. (2)
4.5 Akanya maikutlo a mosadi yo a lego khathuneng. Fahlela karabo ya gago. (2)

[10]
POTSISO YA 5: TEMANA
BadiSiSa setSweletSwa sa ka tlase gore o kgone go araba dipotSiSo tSa go latela.

SETSWELETSWA SAF

KGOTLELELO E TSWALA KATLEGO

Lesiba ka ge e le moSemane yo bohlale o tla mo hwetSa ka mehla a na le bagwera ba
gagwe ba swere mehlamo. Ka dinako tSe dintsi ke yena a di gogago pele, a laodiSa taba
ya go ama banna ka moka. Ka letSatSi le lengwe ke ile ka dula le bona gore le nna ke
itSeele maele go tSwa go bona ka komatona ya bophelo.

Ka tSatsi le o be a bontSha gore katlego ga se mphiwafela e Somelwa gabohloko. Yona 5
e tloga e nyaka motho yo a nago le maikemiSetS5o bophelong. Ge motho a se na
kgotlelelo gona go ba boima gore a atlege. Lebaka ke gore go fela go e ba le ditshitiSo

le ditlhohlo tSe dintSi kudu tseleng ya go iSa katlegong. Go gatelela se a bego a bolela

ka sona, o ile a re: 'Nna ke nyaka go laetSa gore ke Somile gabohloko go fihlelela
katlego ya ka.' O tSwetSe pele go laetSa gore batswadi ba swanetSe go fa bana thekgo 10
dithutong gore ba se ke ba tla ba gakanega tseleng ya bona ya bophelo.

[Mothopo: Boitlhamelo]

5.1 Tsopola leba la tshwantSho go tSwa lefokong la 1 o be o fe le tiriSo ya lona. (2)
5.2 LaetSa leitiri go tSwa lefokong la 3 o be o fe le tiriSo ya lona. (2)
5.3 Hlalosa tiriSo ya leSala le le kotofaditSwego o be o laetSe gore ke la mohuta

mang. (2)
54 Ngwala lefoko le le thaletSwego ka kganetSo o be o laetSe gore le tlile ka lebaka

lefe. (2)
5.5 Ahlaahla tiriSo ya polelotebanyi ye e kotofaditSswego TEMANENG YA 2 o be o

e fetolele go polelotharedi. (2)

[10]

PALOMOKA YA KAROLO YA C: 30
PALOMOKA YA TLHAHLOBO: 70

